
30 BVSCHIVS, LIPSICA.

Et genio agrorum, Lips, incepisse tuorum.
Horrea nam tantis hic aestas implet aristis,
Flavescitque seges campos hic tanta per omnes,
Tantaque fertilitas glebas fecundat opimas,

30 Nobilibus certare queat regionibus orbis
Vt Lipsensis ager: non hunc Memphitica tellus,
Non etiam Siculi facilis proventus aratri,

Non qui Stellates dicuntur nomine campi
Tugera nec vincent hunc pinguibus Apula suleis.

35 Sibilat hic aura leni crispata siligo,

(aiiijb] Hic fecunda Ceres tritici turgescere spicas
Gaudet et hinc meritas avet exspectare coronas.
Hordea stant illic et canent aequore laeto
Stipatura domos, durus cum falce colonus

40 Coeperit in gravidam messem destringere dentes
Nudus et a nimio factus iam decolor astro.

Hic viciae tenues fetus, hic surgere pisa,
Hic florere fabas, antiqua piamina patrum,
Hic causas placidi numerosa papavera somni,

4 Hic dare materiam mappis nova lina videbis,
Hic grandes calamos laetae spectabis avenae.
Quid tibi nunc versu silvas et pascua dicam?
Quid de diversis venientes partibus ammnes
Miscentesque suas tacitis complexibus undas?

5 Qua surgit pinnis arx alta et versa sub austrum
Exserit in nubes frontem, per florea rur:

Serpit et assuetas nymphis Plesa porrigit urnas.
Nunc ubi ad Hesperii me verto lumina solis,
Inter gramineas lucenti gurgite ripas

5 Pica salit sequiturque suas, quas devehit, undas

[Ava] Raucaque per vitreas exercet murmura Iymphas.
Nec procul hine ipsis terrae Lupa dicta colonis,
Large perspicuas adfundere moenibus urbis
Certat aquas, certatque suas hinc Parda; parentem

60 Naiades adlapsae patulos comitantur in agros

